
ABSTRAK 

Kajian ini bertujuan untuk menganalisa sejauh manakah amalan perolehan 

Tentera Darat (TD) memberi kesan kepada Kesiapsiagaan Material. Material dalam 

kontek TD dilihat dari segi bantuan Ordnans yang diterajui oleh Kor Ordnans Diraja 

(KOD) iaitu meliputi pakaian, alatganti, peralatan teknikal, perabot, barang am dan 

alatulis. Ini kerana KOD merupakan salah satu daripada kor - kor yang mendokong 

fungsi TD dan di antara peranan utama KOD adalah menguruskan perolehan material 

TD.  Kajian ini menyingkap secara menyeluruh apakah amalan - amalan  perolehan TD 

yang dilaksanakan masa kini memberi kesan secara langsung kepada Kesiapsiagaan 

Material. Ia juga untuk mengenalpasti apakah kelemahan - kelemahan dalam aspek 

perlaksanannya serta  menghuraikan cadangan yang difikirkan munasabah untuk 

dipertingkatkan kualiti perlaksanaan sistem perolehan tersebut. Ujian Spearman’s Rho 

dan Analisis Regresi Berganda digunakan untuk melihat perkaitan serta pengaruh 

beberapa variabel iaitu Sistem Perolehan Secara Kontrak, Peruntukan Kewangan, 

Pegangan Inventori dan Sistem Bantuan Ordnans ke atas Kesiapsiagaan Material. 

Hasil kajian  mendapati kesemua variabel tersebut mempunyai perkaitan dan pengaruh 

yang signifikan kepada Kesiapsiagaan Material. 

